
作者：周忱　明朝

本作品收錄於《列朝詩集/乙02》

吳興父子俱能畫，筆端往往追曹霸。

當時托意知為誰，惻愴令人傷此馬。

此馬虺頹未可輕，昔陪八駿天衢行。

彩雲禁御春如海，曾聽玉輅和鸞鳴。

一從謝病離天仗，骨聳毛焦氣凋喪。

恥與駑駘競粟芻，自甘偃臥沙丘上。

孫陽去後苦難逢，寂寞誰加剪拂功。

羈金絡月復何日，顧影懷恩悲晚風。

古來千金市駿骨，況此精神那可忽。

飼秣重歸十二閒，猶堪萬里奔騰出。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

